
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  
2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
ՀՀ կառավարության 2023 թվականի դեկտեմբերի 28-ի N 2323-Ն բխում է ՀՀ տարածքում գործող ուսումնական հաստատությունների բնականոն գործունեությունն ապահովելու համար հանրակրթական նոր պետական չափորոշիչների համապատասխան դասագրքերի ստեղծման գործընթացը կազմակերպելու անհրաժեշտությունից։

Ընթացիկ իրավիճակը և խնդիրները.
«Հանրակրթության պետական նոր չափորոշչի» ներդրմամբ  պայմանավորված ՀՀ կրթության, գիտության, մշակույթի և սպորտի նախարարությունը 2-րդ, 3-րդ, 5-րդ, 6-րդ, 7-րդ և 10-րդ դասարանների հանրակրթական առարկաների թվով 66 անուն նոր դասագրքերի ստեղծման նպատակով  հայտարարել և իրականացրել էր դրամաշնորհային մրցույթ: Դրամաշնորհային մրցույթի մասնակիցների կողմից 2024 թվականի ապրիլի 3-ին և 5-ին հայտերի բացման օրը ներկայացվել է թվով 55 անուն դասագիրք։ 2024-2025 ուստարում սովորողներին ուսպլանով նախատեսված բոլոր դասագրքերով ապահովելու նպատակով՝մրցութային հանձնաժողովը որոշեց հայտարարել նոր դրամաշնորհային մրցույթ այն 11 չափաբաժինների մասով, որոնց համար հայտ չէր ներկայացվել, որի համար հայտարարվել է նոր դրամաշնորհային մրցույթ, որի բացումը տեղի կունենա հունիսի 15-ին։ 
Համաձայն ՀՀ կրթության, գիտության, մշակույթի և սպորտի նախարարի 2022թ. հունիսի 9-ի N 20-Ն հրամանով հաստատված  «Հանրակրթական առարկաների դասագրքերի և ուսումնաօժանդակ գրականության ստեղծման, հրատարակման և հանրակրթության պետական չափորոշչին դրանց համապատասխանության գնահատման առարկայական հանձնաժողովների ձևավորման կարգ»-ի 40-րդ կետի առարկայական հանձնաժողովները ձևավորվում են համապատասխան մասնագիտական որակավորում շնորհող բուհի ռեկտորի կամ համապատասխան ոլորտում գիտական գործունեություն իրականացնող պետական կառույցների ղեկավարի հրամանով, որոնք ի պաշտոնե հանձնաժողովի ղեկավարն են: 
[bookmark: _GoBack]Նախարարության կողմից հաշվարկվել է փորձաքննություն իրականացնող մասնագետների մեկ մամուլի համար վարձատրության չափը /ներառյալ հարկեր, տուրքեր և այլ վճարներ/՝ հաշվի առնելով ծանրաբեռնվածությունը և կատարված աշխատանքի տևողությունը, որը իրականացվելու է  հետևյալ կերպ՝ 
առարկայական մասնագետ – 17000 ՀՀ դրամ
մանկավարժ - մեթոդիստ- 17000 ՀՀ դրամ
մանկավարժ – հոգեբան 12100 ՀՀ դրամ
հայոց լեզվի մասնագետ – 12500 ՀՀ դրամ
նկարիչ-ձևավորող – 9600 ՀՀ դրամ
բժիշկ-հիգիենիստ – 8200 ՀՀ դրամ։
ԲՈՒՀ-երին հատկացվող ֆինանսական միջոցների չափը հաշվարկվել և հատկացվելու է օգտագործելով վերը նշված չափանիշները։

Կարգավորման նպատակը և բնույթը.
Առկա խնդրին լուծում տալու նպատակով նախարարությունն առաջարկում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ ՀՀ ԿԳՄՍ նախարարության ընդհանուր հատկացումների շրջանակներում, մասնավորապես՝ 1146 «Հանրակրթական ծրագիր» ծրագրի 11016 «Կրթական հաստատությունների աշակերտներին դասագրքերով և ուսումնական գրականությամբ ապահովում» միջոցառման 4729 «Այլ նպաստներ բյուջեից» տնտեսագիտական դասակարգման հոդվածից 186055,4 հազար դրամ գումարը վերաբաշխել 4739 «Այլ ընթացիկ դրամաշնորհներ» տնտեսագիտական դասակարգման հոդվածին, ԲՈՒՀ-երին ֆինանսական միջոցներ  կհատկացվեն փորձաքննության գործընթացը կազմակերպելու և համապատասխան մասնագետների վարձատրության համար։

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության,  աշխատակիցները: 

Իրավական ակտի կիրառման դեպքում ակնկալվող արդյունքը 
ՀՀ տարածքում գործող ուսումնական հաստատություններին կտրամադրվեն նոր չափորոշիչներին համապատասխան դասագրքեր։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:      

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  3-րդ պարբերությունից՝  «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդնումն է հանրապետության բոլոր դպրոցների բոլոր դասարաններում, նոր չափորոշիչների համաձայն՝ ամբողջությամբ  նոր դասագրքերի և ուսումնական նյութերի ներդնում»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:

